
Annotatsion. In order to identify termiticidal substances for inclusion in anti-termite feeds, the biological
effectiveness of new chemical preparations was studied in the laboratory and it was found that the preparations have
high toxic properties, and it was recommended to use these preparations in the preparation of feed.

Dunyo amaliyotida aldamchi yem-ho‘raklar yordamida termitlarni jalb qilib olib, so‘ngra shu joyga zaharli
yem-ho‘rakni o‘rnatish termitlarga qarshi uyg‘unlashgan kurash tizimida samarali, tejamkor shu bilan birga ekologik
jihatdan bezarar usul bo‘lishi mumkinligini isbotlandi.

Termitlarning 2800 dan ortiq turlari ma'lum bo‘lib, ulardan 120 turi zararkunandalar sifatida qayd etilgan.
Respublikamizda termitlarga qarshi kurashish borasida olib borilayotgan tadqiqotlar asosida kimyoviy va biologik
usullardan foydalangan holda nazorat qilishning samarali vositalarini ishlab chiqish borasida muayyan ilmiy
natijalarga erishilmoqda.

Termitlar o‘zining butun tarixiy rivojlanishi jarayonida son jihatdan muttasil ravishda ko‘payib borar ekan,
urbanlashgan hududlarga kirib borib, oz arealini nihoyatda kengaytirib yubordi. Hozirgi kunda jahonda turli
ixtisosdagi biologlarning termitlar hayotini o‘rganishga qiziqishi tobora ortib bormoqda, zero, termitlar muammosi
dunyoning ko‘pgina mamlakatlarini gamrab olgan bo‘lib, tropik mamlakatlarda ularning hujumi hagqiqiy tabiiy ofat
tusini ola boshladi. Aynigsa, an’anaviy yog‘och-taxtadan qurilgan tarixiy obidalar, turar joy inshootlari va strategik
ahamiyatga ega obyektlar termitlardan katta zarar ko‘rmoqda [1].

O‘zbekiston Respublikasini yanada rivojlantirish bo‘yicha Harakatlar strategiyasida «Ilmiy-tadqiqot va
innovatsiya faoliyatini rag'batlantirish, ilmiy va innovatsiya yutuqlarini amaliyotga joriy etishning samarali
mexanizmlarini yaratish» bo‘yicha alohida vazifalar belgilangan. Bugungi kunda Respublikamizda termitlarga qarshi
kurash amaliyotida bir qancha kurash uslublaridan foydalaniladi, bular orasida OzRFA Zoologiya instituti olimlari
tomonidan yaratilgan termitlarga qarshi yem-xo‘rak namunalari asosiy o‘rinni egallaydi.

Hozirgi kunda amaldagi kurash chora-tadbirlariga qaramay termitlar muammosi to‘laligicha hal gilinmay
golmoqda. Davlatimiz tomonidan olimlarimiz oldiga termitlarga qarshi kurashda qo‘llaniladigan yem-xo‘rak ishlab
chigarish texnologiyasi va uni qo‘llash usullarini doimiy ravishda takomillashtirib borish, shuningdek yangi oziqa
substrati va yangi kimyoviy preparatlar qo‘llaniladigan yangi konstruksiyadagi yem-xo‘raklar namunalarini yaratish
vazifasi qo'yilgan. Termitlarga qarshi kurashishda turli xil birikmalar ta’sirini aniqlash asosida samarali kimyoviy
moddalarni sinovdan o‘tkazish muhim ilmiy va amaliy ahamiyatga ega [2].

Termitlar tarqalishini o‘rganish hamda uning oldini olish va ularga qarshi kurashish tadbirlarini amalga
oshirish bo‘yicha, kimyoviy preparatlarni termitlarga nisbatan samaradorligini aniqlash maqsadida yangi avlod
kimyoviy preparatlardan ta’sir etuvchi moddasi - (Chlorantraniliprole) bo‘lgan Chlorantraniliprole 200 g/l s.k. va
Chlorant ultra 37% s.e.g.larning termitlarga nisbatan toksiklik darajasi o‘rganildi.

Laboratoriya tadqiqotlari OzZRFA Zoologiya instituti huzuridagi Respublika termitlarga qarshi kurashish ilmiy
ishlab chiqarish markazi «Termitlar bioekologiyasi» laboratoriyasida N.M.Trushenkova, N.V.Belyayeva metodlari
asosida amalga oshirildi [ 3,4].

Petri likobchalariga 10 tadan ishchi termit solindi. Sinovdagi kimyoviy moddalarning termitotsidlik
xususiyatlarini sinovdan o‘tkazish uchun to‘rtburchak shakldagi 2.5x2.5 sm. filtr qog‘ozga shimdirildi va oziqa sifatida
qo'yib chiqildi. Tajribalar 3 ta takroriylikda olib borilib, 10 kun davom etdi va xar kuni filtr qog‘ozi ustiga distillangan
suv tomizib turildi va nobud bo‘lgan termitlarni olib tashlab xisob-kitob qilindi. Biologik samaradorlik nazoratga
nisbatan Abbot formulasi orqali aniglandi [5].

Olingan natijalarning taxlili shuni ko‘rsatdiki, Chlorantraniliprole 200 g/l s.k. preparatining 0,0005 % -li
konsentratsiyada 3 sutkadan keyin 60,0% biologik samaradorlik aniglandi, 5 sutkadan keyingi tekshiruv hisob-
kitobda 68,0%, tajribanig 7-kunida biologik samaradorlik 78,1% ni tashkil qildi. Preparatning konsentratsiyasi 2
barobar oshirilganda - ya'ni 001% da biologik samaradorlik 3, 5 va 7kunlarda 73,3; 82,0 va 87,5% tashkil etganligi
aniqlandi. Preparatning 0,002 foizli eritmasidan kunlar bo‘yicha 78,3; 80,0 va 90,6% termitlarning nobud bolishi qayd
etildi. Bu variantda termitlar preparat shimdirilgan filtr qog‘ozlarni deyarli iste’mol gilishmadi.

Navbatdagi tajribalarimizda Chlorant ultra 37% s.e.g. preparatining 0,0005% eritmasidan biologik
samaradorlik tajribalarning 3-kunida 65,0% ni, beshinchi kunida 66,0%, yettinchi kunda esa, 75,0% samaradorlik
qayd etildi. Preparatning foizi 0,001%ga oshirilganda 3-kunida 65,0% ni, beshinchi kunida 68,0%, yettinchi kunga
kelib 90,6% biologik samaradorlik gayd etildi. Preparat konsentratsiyasi yana 2 barobar oshirilganda - 0, 002%

preparat toksiklik xususiyatini namoyon etib, uning termitlarga nisbatan tegishli kunlarda 90,0; 96,0 va 96,9%
biologik samaradorlik aniglandi (Jadval).

Ishlovdan so‘ng, kunlar | Biologik samaradorlik,
Ishlov bo‘yicha %, kunlar bo‘yicha
gacha
3 5 7 3 5 7
1. g?{lorantramhpmle 2008/1 0,002 30 6,5 5 15 | 783 80,0 |90,6
2. g?{lorantramhpmle 2008/1 0,001 30 8 45 |2 73,3 82,0 |875
3. gll“(l‘)ra“tramhpmle 200 g/1 0,0005 30 12 8 35 |600 |680 |781
4, Chlorant ultra 37% s.e.g. 0,002 30 3 1 0,5 90,0 96,0 | 96,9
5 Chlorant ultra 37% s.e.g. 0,001 30 105 8,0 15 65,0 68,0 20,6
6 Chlorant ultra 37% s.e.g. 0,0005 30 10,5 8,5 4 65,0 66,0 75,0
7 Nazorat suv 30 30 25 16
Jadval

Chlorantraniliprole 200 g/1 c.k. Ba Chlorant ultra 37% s.e.g. kimyoviy preparatlarining samaradorligi

Termitlarga qarshi yem-xo‘rak tarkibidagi kimyoviy preparatlar rotatsiyasini olib borish maqsadida yangi
kimyoviy preparatlarning termitlarga qarshi ta’siri sinovdan o‘tkazilganda yangi «Antitermit» yem-xo‘raklarni
takomillashtirishda yem-xo‘rak tarkibiga kiritish uchun termitotsid moddalarni aniqlash natijalariga ko‘ra, yangi avlod
kimyoviy preparatlardan - Chlorantraniliprole 200 g/1 s.k. va Chlorant ultra 37% s.e.g.larning biologik samaradorligi
laboratoriya sharoitida o‘rganildi va preparatlar yuqori toksik xususiyatga ega ekanligi aniqlandi hamda ushbu
preparatlarni yem-xo‘raklarni tayyorlashda tarkibiga kiritish uchun foydalanish va dala sharoitida sinovdan o‘tkazish
tavsiya etildi.

